
Annotatsiya. Рahbar shaxs ma’naviyatida mas’uliyat hissi yuksak bo‘lishi,  раҳбар бой 

маънавиятга эга бщлиши лозимлиги masalalari yoritilgan. 

Аннотaция. Освещены ряд вопросов, которые отражают и спопсобствуют духовной 

зрелости и грамотности руководтителя 

Annotation. Issues of high sense of responsibility in the spirituality of a noble person, the need for 

a leader to have a rich spirituality are covered. 

Annotation. The teacher has covered such issues as determining the purpose of the lesson, making 

decisions, planning, organizing the course process, controlling its course and result, if necessary, 

changing the content.. 

Kalit so‘zlar: manaviyat, rahbar shaxs sport, fuqarolarni rozi qilish,  axborot texnologiyalar, 

rahbar shaxs ma’naviyati, davlat mukofotlari 

Mavzuning dolzarbligi. Bugungi davr rahbar shaxs ma’naviyati qanday bo‘lishi kerak? Uning 

asosini qanday g‘oyalar tashkil qiladi? Prezidentning har bir chiqishlarida ana shu masalalar ham o‘z 

aksini topdi. Odamlarni rozi qilish, aholining tashvishlaridan uzoq bo‘lmaslik, uning dardi bilan yashash 

har qaysi rahbardan o‘z ishiga tanqidiy qarab, men shu talablarga javob beryapmanmi yoki yo‘qmi, degan 

savolni o‘ziga berishni, o‘z mas’uliyatini oshirish, zimmasiga yuklatilgan vazifani o‘z vaqtida bajarish va 

qonunga so‘zsiz itoat qilishni taqozo etmoqda. 

Raxbar ma’naviyati to‘g‘risida gap ketganda, ko‘pincha, rahbarning tarixni, allomalarimiz 

merosini, go‘zallik, yaxshilik - yomonlik haqidagi bilimlarini tushunishadi. Aslida bular rahbar 

ma’naviyatining bir bo‘lagi, xolos. Zamonaviy rahbar ma’naviyati nixoyatda ko‘pqirrali, tobora boyib, 

o‘zgarib boruvchi tushunchadir. Prezidentimiz nutqlarida zamonaviy rahbar ma’naviyatida ustuvor 

bo‘lishi kerak bo‘lgan fazilatlar o‘z aksini topgan. 

Bugun zamonaviy rahbar ma’naviyati zaruriy fazilat va xislatlardan tashqari sport ta’lim 

muassasasida ishni tashkil qilishda izlanish, tashabbuskor bo‘lish, boqimandalik, xo‘jasizlik dardlarini 

davolash, kadrlarni tanlash, tayyorlash va joy-joyiga qo‘yish, ta’magirlikka qarshi kurashish, qo‘l ostida 

ishlayotgan xodimlarni ijtimoiy himoya qilishni ta’minlash, xotin-kizlar va erkaklar uchun teng huquq 

hamda imkoniyatlar yaratilishini va rahbarlik lavozimlariga iktidorli, talabchan va mas’uliyatli ayollar 

nomzodlarini tavsiya qilinishini ta’minlash, xodimlarning xotin-qizlar va erkaklar uchun teng huquq 

xamda imkoniyatlarning buzilishiga doir murojaatlarini ko‘rib chikish, davlat mukofotlari va ko‘krak 

nishonlariga tavsiya qilish hamda rag‘batlantirishda gender tenglikni ta’milash hamda kasbiy yo‘nalishda 

teng imkoniyatlar yaratilishi, ayniksa ayollar va kizlarni doimiy ravishda bepul tibbiy ko‘rikdan o‘tkazish 

yuzasidai yuqori tashkilotga takliflar kiritish, markazda bir xil lavozimlarda ishlayotgan xotin-qizlar va 

erkaklarga oylik ish haqi va unga tenglashtirilgan boshka to‘lovlar teng to‘lanishinni monitoring qilish, 

gender tenglikni ta’minlash madaniyatini shakllantirish maksadida sport maktabida targ‘ibot va tashviqot 

ishlarini olib borish kabi qo‘shimcha talablarni ham o‘z ichiga oladi. 

Rahbar kadr davlatning insoniy timsoli demakdir. Ko‘zlangan, oldimizga qo‘ygan strategik 

vazifalarni bevosita amalga oshiruvchi shaxs - davlat vakilidir. Bu ulug‘ martabani egallashni xohlovchilar 

ko‘p, lekin bu burch va huquq har bir tashkilotda faqat bir kishiga ishoniladi. Bu rahbarlikka nomzodlar 

orasidan eng xalolini, eng tadbirkorini, eng fidoyisini, eng mohiri, eng vatanparvarini, eng bilimlisini 

tanlash zarurati va muammosini paydo qiladi. 

Rahbar shaxs ma’naviyati qanday bo‘lishi kerak? Uning asosini qanday g‘oyalar tashkil qiladi? 

Prezidentning har bir chiqishlarida ana shu masalalar ham o‘z aksini topdi. Odamlarni rozi qilish, 

aholining tashvishlaridan uzoq bo‘lmaslik, uning dardi bilan yashash har qaysi rahbardan o‘z ishiga 

tanqidiy qarab, men shu talablarga javob beryapmanmi yoki yo‘qmi, degan savolni o‘ziga berishni, o‘z 

mas’uliyatini oshirish, zimmasiga yuklatilgan vazifani o‘z vaqtida bajarish va qonunga so‘zsiz itoat 

qilishni taqozo etadi...1 Demak, rahbar shaxs ma’naviyatida, avvalo, mas’uliyat hissi yuksak bo‘lishi 

lozim. Bu hisni nimalar tashkil qiladi? Uni “inson, uning hayoti, erkinligi, sha’ni, qadr-qimmati va 

boshqa daxlsiz huquqlarini oliy qadriyat”2 deb bilish tashkil qiladi. Shu ma’noda rahbar shaxs 

ma’naviyati g‘oyasining birinchi elementi insonni qadrlashdir. Bu ulkan mas’uliyat hissini paydo qiladi. 

Shu ma’noda rahbar shaxs ma’naviyati g‘oyasining asosiy elementini inson huquqlarini ro‘yobga 

chiqarish tashkil etadi. 

Rahbar shaxs o‘z faoliyatida adolat tamoyillariga rioya qilmas ekan, uning ishlari talab darajasida 

bo‘lmaydi. Rahbar shaxsning adolati mulkka, o‘zgalar haqqiga va jamiyat manfaatlariga nisbatan odil 

munosabatda bo‘lishda namoyon bo‘ladi. Prezident o‘z nutqida nafaqat Toshkent shahrida, balki 

Respublikaning turli viloyatlarida bunday “rahbar”lar ko‘plab uchrashini aytib o‘tdi. Ular qaerdan paydo 

bo‘lmoqda? Sabablardan biri, bunday rahbar shaxslarning suyagi Sovet totalitar tuzumida “qotgandi”. Bu 

tuzum mulkni umumiy deb e’lon qilib, uni talon-taroj qilishga yo‘l qo‘ygandi. Natijada, rahbar shaxslar 

nopok yo‘llar bilan boyish yo‘llarini o‘zlariga “kasb” qilib olgandi. Ular uchun adolat tuyg‘usi mutlaqo 

begona. Nafs balosiga uchragan bundaylar istiqlol yillariga kelib ham o‘tish davri murakkabliklaridan o‘z 

manfaatlari yo‘lida foydalana boshlashdi. 

Ma’lumki, Amir Temur “Kuch – adolatda” tamoyiliga asosan davlatni boshqargan va u quyidagi 

qoidalarga binoan boshqaruvni tashkil qilgan: 

o‘z davrida mavjud qadriyatlarga asoslanish, jamiyatni 12 ta ijtimoiy tabaqaga bo‘lib boshqarish, 

har bir ishda kengashib yo‘l tutish,  boshqaruvda faqat qonunlarga itoat qilish, davlat xizmatchilarini 

rag‘batlantirib borish,  fuqarolarni rozi qilish, elning aziz kishilarini muhtaram tutish, shijoat bilan ish 

yuritish, fuqaro ahvolidan hamisha ogoh bo‘lish, xizmatdagi faol kishilarni qadrlash, yaxshi kishilar 

xizmatini unutmaslik,  qo‘shinning ta’minotini talab darajasida yo‘lga qo‘yish3. 

Bu Amir Temur boshqaruvda qo‘llagan adolat tamoyillaridir. Ularning mohiyatini faqat inson 

manfaatlari tashkil qiladi. Buyuk Amir Temur ta’kidlaydiki, “Davlat agar qonun-tartib asosida qurilmas 

ekan, unday saltanatning shukuhi, qudrati va tartibi yo‘qoladi”4. 

